
. En Herbstabig am Ziirisee.

J. Hardmeyer, l.chrer in Miinnedorf

[ gahn am See duruf am Abig spat.

De Nibel ziehd vom Berg dem Wasser zue.
En fliechte Herbstwind ruuscht im tiire Laub
Und jagt verwelkti Blettli furt vom Baum;

'S eint fallt uf d’'Straf}, en anders fallt in See,
So wie 's de Luft verweht, wohi-n er 's treid,
Und d" Wiille pldtschered am Ufer a

Und gurgled sunderbar mit dumpfem Ton

In Lochere vo der alte-n Ufermuur.

Me gsehd in Ribe-n und im Acherfild

Ken Werchme meh und ghort kes Arbetsgriiiisch.
Nu det am chale-n alte-n Opfelbaum

Stahd na es Biiebli und riiehrt Stei dernah;
Es gsehd en Opfel ame-n Ast na hange

Und g'lust dernah und mochte-n abelange.
Von dne dure fahrt es chlises Schiff

Dem Hiibli zue: es wird. dink woll, der alt
Hansruodi sy: er planget g\\uB au hei.

Sy Frau had i der Stube 's Liecht aziindt,
Damit er ‘s dur de Nibel schyne gsich,

Er gsehd niid wohl und chiénnt gar liecht verirre.
D’ Bittglogge tont im alte Chilleturn,

Und eini tont dert &ne-n iiberem See.

Jetz schlahd die a, die ander aber schwygt,
Und jetz schwygt euseri still, die ander tont.
Hid eini na der andere ’s Heiweh wohl?

Me wurd’s fast meine-n a dem triiebe Ton.
— Es gid e tunkli Nacht, i gseh ken Sterne,
I gseh de Maa au niid am Himel schwibe:
Im fiilechte Nibel ist verloscht syn Schy.
Erhalt is, Gott, im Schlaf, und wo-n es Libe
Im Todesnibel Ioscht, bis du derby!

